ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. Ընթացիկ իրավիճակը և իրավական ակտի ընդունման անհրաժեշտությունը


	Սյունիքի մարզի և Արցախի հանրապետության բնակչության հասարակական-տնտեսական կյանքի՝  վերջին երեսուն տարիներին բնակչության կորուստների և ձեռքբերումների  վերաբերյալ տվյալների հավաքագրում չի իրականացվել:

Ելնելով վերոգրյալից անհրաժեշտություն է առաջացել հետազոտական ծրագրերի միջոցով դաշտային աշխատանքների՝ հարցազրույցների և դիտարկումների արդյունքում նյութեր հավաքել և վերլուծել բնակչության՝ տեղաբնիկների և փախստականների, քաղաքաբնակների և գյուղաբնակների, լեռնային և ցածրավայրային գոտիների բնակչության, անտառամերձ և սահմանամերձ բնակչության, ձեռներեցների և վարձու աշխատողների, աշխատողների և գործազուրկների, ռազմական գործողություններից տուժած և չտուժած տարածքների բնակչության, ունևորների, միջակների և աղքատների վերջին երեսուն տարիների կորուստներն ու ձեռքբերումները: 

	2. Առաջարկվող կարգավորման բնույթը


	Տրամադրվող աջակցության շրջանականերում նախատեսվում է ստեղծել հետազոտություններ ու վերլուծություններ իրականացնող մասնագիտական խումբ, որը հետազոտությունների ու վերլուծությունների միջոցով կբացահայտի. 

· Համայնքային և ընտանեկան նյութական կորուստներն ու ձեռքբերումները, եկամուտների հիմնական աղբյուրներն ու չափը, ընտանիքների տնտեսական կյանքի պլանավորումը, բնական և սոցիալական ռեսուրսների և դրանց տնօրինման/օգտագործման մատչելիությունը՝ հող, ջուր, անտառ, շուկա, ճանապարհ, սոցիալական կապիտալ, 

· ազատական շուկայական տնտեսության մասին ըմբռնումներն ու գործնական իմացությունը, 

· տեղական ինքնակառավարման, համայնքային սեփականության, համայնքային բյուջեյի ձևավորման մասին իմացություններն ու մասնակցությունը համյանքային ինքնակառավարմանը,

· ունևորության և աղքատության տեղական չափանիշները, 

· փախստականների ինտեգրվածությունը տնտեսական և հասարակական կյանքին, 

· սոցիալական օգնության մատչելիությունը, դպրոցների և առողջապահական հիմնարկների՝ հիվանդանոց, պոլիկլինիկա, բուժկետ, կադրային հագեցվածություն և ֆիզիկական մատչելիությունը,  մասնագիտական կրթության հնարավորությունները,

· ժողովրդագրական խնդիրները, բնակավայրերի սեռա-տարիքային կազմը, հիմնական և ճոճանակային արտագաղթը, դրանց պատճառները և հետևանքները,  

· վտանգի–անվտանգության, ապահովության-անապահովության մասին ըմբռնումներն ու դրանց ազդեցությունը տնտեսական, հասարակական, մշակութային կյանքի ծրագրավորմանը, 

· հանրային, ընտանեկան և անհատական մշակութային կյանքի կազմակերպվածությունն ու իրացումը՝ համայնքների մշակույթի տների գործունեությունը, տոնական կյանքը, սրբազան տարածքները, համայնքային և անհատական ուխտագնացությունները, համերգը, թատրոնը,  հարսանիքը և այլն,
· համայնքային, ընտանիքների և անհատների ապագայի ծրագրեր:

Առաջարկվում է ՀՀ վարչապետի աշխատակազմի կողմից իրականացվող «1136» «ՀՀ Վարչապետի լիազորությունների իրականացման ապահովում» ծրագրի «11001» «Ծառայությունների՝ ծրագրերի համակարգում» միջոցառման՝ բյուջետային ծախսերի տնտեսագիտական դասակարգման «Արտասահմանյան գործուղումների գծով ծախսեր» հոդվածից 17,548.0 /տասնյոթ միլիոն հինգ հարյուր քառասունութ/ հազար դրամն ուղղել «1033» « Աջակցություն քաղաքական կուսակցություններին, հասարակական կազմակերպություններին և արհմիություններին» ծրագրի «11003» «Աջակցություն հասարակական կազմակերպություններին» միջոցառման՝ բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածին: 

	3. Նախագծի մշակման գործընթացում ներգրավված ինստիտուտները, անձինք 


	Նախագիծը մշակվել է Վարչապետի աշխատակազմի կողմից:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
       Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 

